
F'din il-kawza I-attur gieghed ifittex ghad-danni li garrab
meta kien imsawwat mill-konvenut.

[¢-Citazzjoni tghid illi fid-9 t'Awissu 1997 fl-Iklin I-attur kien
vittma ta’ attakk kattiv u vjolenti mill-konvenut li hallieh bi
griehi hekk gravi illi, sa dakinhar meta fetah il-kawza, kien
ghadu fis-sodda u ma setax imur ghax-xoghol fil-hanut
tieghu ta’ ironmongery. Dawn il-griehi ma jfiegx minnhom
u ghalhekk sejrin inaqgsulu s-setgha tieghu li jahdem.
Ghalhekk I-attur fetah din il-kawza u gieghed jitlob illi I-
gorti, wara li (1) tghid illi I-konvenut wahdu jahti u ghandu
jwiegeb ghad-danni li garrab, kemm damnum emergens
kif ukoll lucrum cessans, (2) tillikwida d-danni u (3)
tikkundanna lill-konvenut ihallas id-danni hekk likwidati,
flimkien ma’ I-imghaxijiet u I-ispejjez.

[I-konvenut ressaq dawn I-e¢¢ezzjonijiet:

1. ma hux minnu illi hu ikkawza danni lill-attur; u

2. ma hux minnu kemm illi l-attur garrab danni u kif
ukoll li garrab id-danni enormi li gieghed ighid.

[I-fatti li wasslu ghal din il-kawza, kif rakkontati mill-attur,
graw hekk:

L-attur ried idahnhal il-karrozza tieghu f'garage izda ma
setax ghax il-karrozza tal-konvenut kienet quddiem id-
danla. Billi I-konvenut kien fil-karrozza jitkellem ma’ tfajla,
l-attur daqglu I-horn biex iwarrablu. Il-konvenut injorah u
baga’ jitkellem. Wara li |-attur daqq il-horn drabi ohra
ghalxejn, fl-ahhar mar ikellem lill-konvenut b’¢erta sahna
biex ighidlu jwarrab. Din id-darba I-konvenut saq u mar
in-naha Il-ohra tat-triq. Hekk kif I-attur dahnhal il-karrozza -
garage u hareg sab lill-konvenut quddiemu. Ghadda xi
kliem shun bejniethom u I-konvenut ta dagqga ta’ ponn, li
mieghu kellu bhal bokkla tal-metall, lill-attur u tefghu ma’ I-
art.  Bid-daqga bendillu wi¢¢u u Kisiru xi ghadam
fimniehru. Kif l-attur kien ma’ I-art, tah dagqa ta’ sieq u
kisirlu I-ghadam tal-qasba ta’ siequ tal-lemin.

lI-konvenut qal illi kien gieghed fil-karrozza jitkellem ma’
certa Vanessa Sant meta resaq lejh l|-attur, beda joffendih
u qgallu jzul min-nofs ghax ried ighaddi minn fejn kienet il-
karrozza tal-konvenut biex jidhol fil-garage tieghu. II-
konvenut saq il-karroza tieghu, u Il-attur qieghed il-
karrozza tieghu quddiem il-garage. Wara, l-attur nizel
mill-karrozza, resaq lejn il-konvenut, li kien ghadu fil-
karrozza tieghu ma’ Sant, u rega’ beda joffendih. II-
konvenut nizel mill-karrozza; billi xi zmien gabel kien
ghamel operazzjoni f'siequ, ma setax jimxi sew u kien
liebes zarbuna wahda. X'hin rah hekk, l|-attur die biex
jaggredih u t-tnejn gew fl-idejn. Il-konvenut lagat lill-attur
fwiccu, u l-attur zelaq fit-trab u waqa’. ll-konvenut
imbaghad dahal fil-karrozza u telaq.

Xhud li rat I-in¢ident kienet Vanessa Sant, habiba tal-
konvenut li kienet mieghu dak il-hin. Din sostanzjalment
ikkorroborat dak li gal il-konvenut.

Xhud indipendenti |i ra parti mill-incident kien Mario
Zammit. Dan qal hekk:

Dak kienu xi s-siegha u nofs ta’ wara nofsinhar; kont fil-
kamra tas-sodda jien, u smaijt bhal nies jillitikaw barra, u
gomt nittawwal ha nara x'gara. U dak il-hin rajt lil dan,

Norman [l-attur], u x'jismu hawn, Zammit ukoll, Antoine [il-
konvenut], kienu geghdin wic¢ ma’ wi¢¢ gishom ha jagbdu
jiggieldu dawn. U ftaht il-gallarija jiena ghax ghidt “Dawn
zgur ha jiggieldu”; smaijthom jillitikaw. Sadattant naf i
gabdu jaghtu. Lil Antoine rajtu jtih xi daqgtejn ta' ponn ...
.. ... lil Norman, u Norman ta wkoll u ma lagtux.
Imbaghad jien bdejt nghajjat: ghidtilhom, “Aqtghuha ghax
se tweggghu”, u dan. Imbaghad Antoine rikeb il-karrozza
u telaq. Kien hemm xi tfajla mieghu jidhirli. ... ... ... Naf
li rajtu jtih xi zewd daqgqiet ta’ ponn jien; ma nafx li rajtu
jtih bis-sieq, ghax hemm anke s-sigar; ma tantx nista’
nara mija fil-mija.*

Dan ix-xhud qgal ukoll illi lill-attur rah iqgum fuq sagajh u
jirkeb fil-karrozza tieghu wara I-in¢ident.

Xhieda onhra ta’ I-in¢ident ma kienx hemm.

Wara li gieset sewwa x-xhieda u |-verzjonijiet tal-partijiet,
il-qorti hija tal-fehma illi, ukoll jekk ghadda xi kliem Zzejjed
kemm minn naha kif ukoll minn ohra, il-bi¢¢a I-kbira tal-
htija hija tal-konvenut. Jekk tassew l-attur avvi¢inah bi
kliem zejjed, il-konvenut seta’ facilment evita I-episodju
kollu billi, kif kien fil-karrozza, jagbad u jsuq 'l hemm. Ma
kellux ghalfejn jinzel mill-karrozza u jistenna lill-attur
jersaq lejh, biex jiehu s-sodisfazzjon. F’kull kaz, jekk
tassew kien ipprovokat bil-kliem zejjed illi I-attur seta’ qal,
fl-esasperazzjoni li sabu jaghlaglu d-dahla ghall-garage,
ir-reazzjoni tieghu kienet vjolenti u bla razan, kif jixhdu I-
griehi li garrab |-attur.

Dwar dawn il-griehi hemm xi ftit ta’ misteru, ghax jekk
tassew l-attur kiser I-ghadam ta’ siequ — u dwar dan ma
hemm I-ebda dubju ghax xehdu t-tobba li dewwewh u galu
li kiser it-tibia u I-fibula — mela ma jistax ikun illi x-xhud
Mario Zammit rah iqum u jirkeb fil-karrozza. Il-
possibbiltajiet huma tnejn: jew Il-attur kellu in¢ident iehor,
wara dak mal-konvenut u gabel ma wasal l-isptar, jew
Mario Zammit ma rax sew.

Mario Zammit stess xehed illi l-in¢ident sehh ghal xi s-
1.30 p.m., u t-tabib li ra lill-attur fis-swali ta’ I-emergenza I-
isptar qal illi l-attur iddahhal fxi s-2.00 p.m.>; ma kienx
hemm hin bizzejjed ghal xi episodju iehor, u I-qorti

! Xhieda ta” Mario Zammit fis-seduta tat-18 ta’ Novemnbru 1999, foll. 35 et seq.

2 Ara x-xhieda tat-Tabib Vella Baldacchino fis-sedutata’ 1-1 ta’ Gunju 2001, fol.
50.

ghalhekk x'aktarx temmen illi [-attur tassew kiser siequ fl-
in¢ident, u illi x-xhud Mario Zammit ma rax sew x'gara.
Kienet il-vjolenza ta’ l-agressjoni jew tar-reazzjoni tal-
konvenut li abet dawk il-konsegwenzi serji.

[l-qorti ghahekk hija tal-fehma illi I-konvenut jahti u ghandu
jaghmel tajjeb ghad-danni li garrab I-attur.

Nghaddu issa ghal-likwidazzjoni tad-danni.

L-attur kellu sitta u erbghin (46) sena meta sehh I-in¢ident
u ghalhekk ghall-ghanijiet ta’ kalkolu ta’ lucrum cessans
fil-gejjieni multiplier ta’ erbatax-il (14) sena jkun wiehed
xieraq fic-Cirkostanzi. L-esperti medici mahtura mill-qorti
sabu illi l-attur ghandu debilita ta’ tmienja fil-mija (8%)
minhabba |-ksur tal-ghadam ta’ siequ, u ta’ tnejn fil-mija
(2%) minhabba fil-griehi fi mniehru: ghaxra fil-mija (10%)
b’kollox.

FI-1996, |-ahhar sena shiha li hadem qgabel I-in¢ident, |-
attur kellu qligh ta' ftit angas minn erbat elef lira
(Lm4,000). Biex taghmel tajjeb ghat-tnaqqis fil-valur tal-
flus il-qorti sejra tahdem fuq gligh medju ta’ sitt elef lira
(Lm6,000) matul is-snin tal-multiplier.

Ghalhekk it-telf fil-gejjieni jigi Lm6,000 x 14 x 10% =
Lm8,400 tmint elef u erba mitt lira. Billi din is-sentenza
gieghda tinghata meta ga ghaddew aktar minn nofs is-
snin tal-multiplier, ma hux il-kaz illi jsir tnaqqis talli I-attur
sejjer idahhal issa dhul tal-gejjieni, izda I|-imghaxijiet
ghandhom jibdew ighaddu millum.

Dwar telf ta’ gligh minnufih wara I|-in¢ident, I-attur qal illi
ghamel xi sitt xhur wieqgaf mix-xoghol. Il-konvenut
jikkontesta dan, u jghid illi §a xahrejn wara I-inc¢ident I-
attur kien gieghed jahdem fil-hanut tieghu; ressaq ukoll
xhieda li jghidu li rawh jahdem.

Meta tqis is-serjeta tal-griehi li garrab I-attur, il-qorti ma
tarahiex haga kbira illi dam xi zmien gqabel ma rega’ gabad
sew ir-ritmu tax-xoghol. Madankollu, ma hemmx ghalfejn
taghmel kalkoli ta’ kemm-il xahar I-attur dam wieqaf mix-
xoghol: bizzejjed tqabbel il-gligh li kellu fl-1996, |-ahhar
sena shiha li hadem gabel l|-in¢ident, meta qala’ bejn
wiehed u iehor tlitt elef, disa® mija u ghoxrin lira
(Lm3,920), u 1-1997, meta I-gligh nizel ghal ftit aktar minn
elf u sitt mitt lira (Lm1,600). Hija naturali u ragonevoli I-
konkluzjoni illi t-tnaqqis kien fil-bi¢ca I-kbira jekk mhux

ghal kollox minhabba fil-kondizzjoni tas-sahha ta’ I-attur, li
ma hallitux jandem.

Wara li gieset illi, meta sehh I-in¢ident fAwissu kienet ga
ghaddiet nofs is-sena, u l-attur fl-ewwel nofs kien dahnhal
madwar elf u sitt mitt lira (LmZ1,600), il-gorti tillikwida t-telf
ta’ gligh fis-somma ta’ elf u hames mitt lira (Lm1,500).
ll-qorti ghalhekk tillikwida d-danni minhabba telf ta’ gligh,
kemm minnufih wara l-in¢ident kif ukoll fil-gejjieni, fis-
somma ta’ disat elf u disa’ mitt lira (Lm9,900).

Ghal dawn ir-ragunijiet il-qorti taqgta’ I-kawza billi, wara li
tichad |-e¢¢ezzjonijiet tal-konvenut, u tghid illi I-konvenut
jahti ghad-danni li garrab l-attur, li geghdin jigu likwidati
fis-somma ta’ disat elf u disa’ mitt lira (Lm9,900),
tikkundanna lill-konvenut inallas lill-attur id-danni hekk
likwidati flimkien ma’ I-imghaxijiet fughom millum u I-
ispejjez kollha tal-kawza.

< Sentenza Finali >

